
Ang impormasyon na ito ay tungkol sa ulat ng marka sa CAASPP para sa mga estdyante sa mga baitang 3, 4, 6, 7 at 11. 

  

 

ANG GABAY SA INYONG ULAT NG MARKA NG ESTUDYANTE SA 

CAASPP 
 

MGA PAGTATASA NG CALIFORNIA PARA SA  
SINING/KARUNUNGANG BUMASA’T SUMULAT NG WIKANG INGLES AT MATEMATIKA 

KAGAWARAN NG EDUKASYON NG CALIFORNIA 

Makakatulong ang gabay na ito upang masundan ang ulat ng inyong anak at ang mga rekomendasyon na 
ibinibigay.  

 Ang impormasyonng inyong anak 

Dito mo makikita ang numero ng estudyante, petsa ng 
kapanganakan, baitang, petsa ng pagsusulit, paaralan at 
lokal na ahensiyang pang-edukasyon. Makikita rin sa 
bahaging ito ang inyong address sa koreo, kung mayroon.  

 Panimulang Sulat mula sa Superintendente ng 
Pampublikong Pagtuturo ng Estado  

Minamahal na Magulang/Tagapag-alaga ni: [Child’s Name]: 

May kasamang mga bagong pagsusulit sa 
sining/karunungang bumasa’t sumulat ng wikang Ingles at 
matematika sa Pagtatasa sa Pagganap at Pagsulong ng 
Estudyante sa California (California Assessment of Student 
Performance and Progress, CAASPP) ng 2015. Ang mga 
bagong online na pagtatasang ito ay papalit sa dating mga 
pagsusulit sa mga paksang larangan na ito upang 
makapagbigay ng mas mabuting impormasyon at upang 
tulungan ang mga estudyanteng matuto. 

Ang mga bagong pagtatasa ay bahagi ng malawak na plano 
ng California para suportahan ang mataas na kalidad na 
pagtuturo at pagkakatuto. Kabilang sa planong ito ang mas 
mapanghamong mga pang-akademiyang pamantayan para 
sa sining/karunungang bumasa’t sumulat ng wikang Ingles at matematika na idinesenyo upang pagyamanin 
ang kahandaan sa kolehiyo at trabaho. Ipinapakita ng ulat na ito ang mga mga nakamit ng iyong anak sa 
mga bagong pagsusulit na ito. Ang mga marka ay hindi dapat ikumpara sa mga resulta mula sa mga 
pagsusulit ng Programa ng Isinapamantayang Pagsusulit at Pag-uulat (Standardized Testing and 
Reporting, STAR) sa mga paksang larangan na ito. Dahil ito ang unang taon na kukuha ng mga bagong 
pagsusulit ang lahat ng estudyante sa California sa baitang 3–8 at 11, ang pangkalahatang marka ng 
inyong anak ay maaaring ituring na batayan kung saan ikukumpara ang pagganap sa susunod na mga 
taon. 

Para malaman ang kumpletong pagsulong ng inyong anak, hinihikayat ko kayo na talakayin ang mga 
resultang ito sa (mga) guro ng inyong anak. 

 Ang pangkalahatang marka ng iyong anak 

Tingnan kung paano gumanap ang inyong anak sa pagtatasa sa sining/karunungang bumasa’t sumulat ng 
wikang Ingles at matematika sa pamamagitan ng pagtingin sa pangkalahatang marka ng inyong anak at 
kung saan nakalagay ang itim na bilog sa loob ng saklaw ng mga posibleng marka. Ang numero sa ibabaw 
ng itim na bilog sa loob ng pamantayang saklaw ay ang eksaktong marka sa pagsusulit ng inyong anak. 
Ang pamantayan sa paligid ng marka ay nagpapakita ng lawak kung saan ang marka ng inyong anak ay 
maaaring mag-iba kung muling kinuha ng inyong anak ang pagsusulit.  

May apat na antas na makakamit: Nahigitan ang Pamantayan, Natugunan ang Pamantayan, Muntik nang 
Matugunan ang Pamantayan at Hindi Natugunan ang Pamantayan. Dahil ang mga ito ay batay sa iba’t-
ibang mga pang-akademiyang pamantayan, ang mga marka na ito ay hindi maikukumpara sa mga marka 
mula sa mga dating pagsusulit na maaaring kinuha ng inyong anak nang mga nakalipas na panahon. 

 Paglalarawan ng mga resulta 

Ang bahaging ito nagbibigay ng paglalarawan sa antas na nakamit ng inyong anak. Kung ang inyong anak 
ay hindi kinuha ang [mga] pagsusulit para sa kanyang baitang o kung ang marka ay hindi naiulat, ito ay 
itatala sa ulat. 

 Isang bagong uri ng pagsusulit; isang bagong uri ng 
ulat 
Inilalarawan nang mas detalyado sa bahaging ito ang mga 
bagong pagsusulit na kinuha ng inyong anak at ang ulat sa 
marka sa taon na ito Ang taon na ito ay taon ng pagbabago; 
mag-iiba ang hitsura ng mga ulat sa susunod na taon.  

 Larangan 
Ang mga tanong sa mga pagsusulit ay nakagrupo sa mga 
larangan na ipinapakita sa kaliwa ng bawat tsart. Ang mga 
larangan ay batay sa mga pamantayan ng nilalaman, na 
naglalarawan kung ano ang dapat na alam ng inyong anak 
at kung ano ang dapat na nagagawa niya sa bawat lebel ng 
baitang. Ang paksa para sa bawat pagsusulit ay nakalista sa 
itaas ng bawat tsart. 

 Pagganap 
Ipinapakita ng bahaging ito ng tsart kung paano gumanap 
ang inyong anak sa iba’t-ibang larangan para sa mga 
pamantayang sinubukan. Katabi ng pangalan ng bawat 
larangan ay ang antas ng pagganap na nagpapakita kung 
paano gumanap ang inyong anak sa mga tanong para sa 
larangan na iyon. Ang mga antas ng pagganap para sa mga 
larangan ay Mataas sa Pamantayan, Nasa o Malapit sa 
Pamantayan at Mababa sa Pamantayan. Kung ang inyong anak ay nakatanggap ng marka na “Walang 
makuhang marka” ang ibig sabihin nito ay hindi niya sinagutan ang lahat ng tanong na kinakailangan upang 
makakuha ng marka sa larangan na iyon. 

 Katayuan ng Programa ng Maagang Pagtatasa (baitang 11 lamang) 

Ang Programa ng Maagang Pagtatasa  Early Assessment Program, EAP) ay pinagsamang programa ng 
CDE, California State University at California Community Colleges. Nagbibigay ang EAP sa inyo at sa 
inyong anak ng maaagang indikasyon ng kahandaan ng inyong anak para sa pangkolehiyong antas na 
Ingles at matematika bago pa magsimula ang kanyang huling taon sa sekondarya. Ang mga ulat ng marka 
sa CAASPP para sa inyong anak sa baitang 11 ay 
magbibigay ng mga pahiwatig ng kanyang tinatayang 
kahandaan sa mga pangkolehiyong antas na mga kurso sa 
mga paksang iyon. Ang karagdagang impormasyon sa EAP 
ay makikita sa  Web site ng EAP sa 
http://www.CSUSuccess.org. 

 Malawakang plano para sa pagtatagumpay ng 
estudyante  (baitang 3, 4, 6, 7 lamang) 

Inilalarawan sa bahaging ito ang papel na ginagampanan ng mga pagsusulit na ito sa plano ng California 
para suportahan ang mataas na kalidad na pagtuturo at pagkakatuto. 

Dagdag na impormasyon tungkol sa Sistemang CAASPP  
Ang mga tanong tungkol sa Sistemang CAASPP o sa resulta ng pagsusulit ng inyong anak ay dapat na idirekta 
sa (mga) guro ng inyong anak. Ang karagadagang impormasyon ay makukuha sa pamamagitan ng punong-
guro o tagapayo o sa Web page ng CDE CAASPP sa http://www.cde.ca.gov/ta/tg/ca/ 

 
 
[As a form of assistance to schools, the CDE offers this translation free of charge. Because there can 
be variations in translation, the CDE recommends that users confer with local translators to determine 
any need for additions or modifications, including the addition of local contact information or local 
data, or modifications in language to suit local needs. Comments regarding the translation should be 
directed to the Clearinghouse for Multilingual Documents at cmd@cde.ca.gov.] 

